
1. 
Опис на состојбите во областа и дефинирање на проблемот

         
Përshkrimi i gjendjeve në fushën dhe definimin ieproblemit
1.1
Опис на состојбите 

       
Përshkrimi i gjendjeve
Законот за учебници во основно и средно образование за прв пат е донесен во 2008 година. Во времето пред неговото стапување набавката на учебниците беше финансиски терет на родителите, а нивната достапност не беше законски уредена. Со донесувањето на Законот за учебници во основно и средно образование, учебникот се дефинираше како основно наставно средство, а како такви учебниците беа бесплатни за секој ученик. Со законот се формираше Национална комисија за учебници составена од 21 член именувани од Владата, која како тело ја имаше улогата да ја спроведе постапката за одобрување на учебниците. Министерството за образование и наука ја има улогата на издавач, а Педагошката служба, орган во состав на ова министерство е одговорна за спроведување на целокупната постапка. Постапката на обезбедување на учебници започнува со конкурс за ракопис, кој доколку е неуспешен постапката преминува во повик за формирање на авторски тимови, или пак јавен повик за искажување на интерес за одобрување на адаптиран учебник од странство. Процесот на одобрување значи минување низ неколку филтри како што е рецензентската комисија, Бирото за развој на образованието, односно Центарот за средно стручно образование, а завршува со одлука од Националната комисија за учебници. Успешно завршената постапка значи и склучување на договор за пренос на матрејалното-авторско право од авторот/ите кон Министерстовто за образование и наука, по што следи постапка за превод, графичко, стручно и техничко уредување како и постапка за печатење т.е. откуп на учебници. 
Законот за учебници за основно и средно образование, во перидот од донесување па до денес има претрпено вкупно 12 промени. 
 Постапката на одобрување на учебници, без разлика дали е преку конкурс за ракопис или формирање на авторски тим може да резултира со создавање на спротивставени ставови помеѓу рецензентската комисија, Бирото за развој на образованието односно Центарот за средно стручно, што генерира конфликтни ситуации при носење на одлуки од страна на Националната комисија. Процесот често беше оценет како многу бавен и скап, што резутираше со чести недостатоци на учебници што директно влијае на воспитно-образовниот процес како во основното така и во средно образование. За поголема транспарентност на самиот процес, евидентна е потребата и од формирање на каталошка вредност на учебниците. Дополнитено современото дигитално време значи и нови можности во делот на учебници, а следењето на трендовите предвидува и создавање на можности за да во употреба да се пуштат и дигитални учебници – збогатени со мултимедијални содржини што претставуваат надополнување на основниот текст/лекција со филмови, анимации, видео прикази, галерија на слики, задачи, интерактивни задачи кои ја поттикнуваат интерактивноста кај учениците и им овозможуваат да стекнат поголеми знаења.
Заради надминување на проблемите со долгата постапка за одобрување и набавка на учебници, односно нејзино поедноставување, решавање на ситуации со спротивставени мислења помеѓу клучни фактори во процесот на одобрување на ракописи, како и воспоставување на механизам за спречување и заштита од дискриминација по било кој основ, но и враќање на учебникарството кај издавачките куќи се предлага донесување на нов Закон за учебници во основно и средно образование.

1.2
Причини за проблемите кои се предмет на разгледување 


Причините за проблемите кои се предмет на разгледување и регулирање со новиот Законот за учебници во основно и средно образование може да се забележат во следните насоки:

· Законот за учебници за основно и средно образование за прв пат е донесен во 2008 година. Во изминатиот период од примена на законот се направени голем број на промени на поврзани законски прописи;
· Формирање на каталошка вредност на учебниците, како и следење на модерните трендови во поглед на можност за обезбедување на дигитални учебници;
· Воведување на база на рецензенти која значително и директно има влијание во самиот процес за одобрување на учебници;
· Заради надминување на проблемите со долгата постапка за одобрување и набавка на учебници, нејзино поедноставување, решавање на конфликтни ситуации со спротивставени мислења помеѓу клучни фактори во процесот на одобрување на ракописи, враќање на учебникарството кај издавачките куќи се предлага донесување на нов Закон за учебници во основно и средно образование.
2. 
Цели на предлог регулативата


         
Qëllime të propozimrregullores
Дефинирање на постапката за обезбедување на учебници, преку објавување на конкурси и јавни повици за учебници за основно и средно образование. Постапката предвидува разделување на стручното вреднување од Бирото за развој на образование односно Центарот за средно стручно и рецензентската комисија, можност за корекција на ракописите во утврден рок доколку за истите има соодветни забелешки, што значи и кратење на постапката и избегнување на конфликтни ситуации. 

Формирање на рецензентска база е есенцијален фактор за обезбедување на квалитетни учебници.

Обезбедувањето на учебници по странски јазици се реализира преку јавни повици на кои освен домашни можат да учествуваат и странски издавачи преку законски застапници во државата.

Постапката вклучува и можност за користење на наставни матрејали изработени од Бирото за развој на образование во случај на неуспешен конкурс за обезбедување на соодветен учебник. Во училиштата, освен учебници и матрејали за учење, можат да се употребуваат и наставни средства за да се постигнат одредени образовни цели утврдени со наставната програма за наставниот предмет, како и цели од меѓунаставни теми, кои поттикнуваат ученик-ученик и/или ученик – содржинска интеракција и истражување и/или групна работа. Наставните средства ќе бидат усогласени со научните принципи и етичките норми, а воедно ќе бидат педагошки, психолошки и дидактичко-методски погодни за употреба по наставнио предмет за кој се наменети.
Законското решение го утврдува и повлекувањето од употреба на учебници кое би се случило кога би се донела нова наставна програма или се измени постојаната повеќе од 30%, не се задоволуваат научно-стручните и методолошки цели, се направат сериозни грешки и пропусти во учебникот или преводот, содржи матрејали навредливи за историјата, културата и другите вредности на граѓаните на Републиката, по соодветно мислење од Бирото за развој на образованието или Центарото за средно стручно образование, како и во ситуација кога постоечките договори за пренос на матрејално-авторско право истечат и не се обноват.
3.
Можни решенија (опции)

         
Zgjidhje të mundshme (opsione)

3.1
 Опис на решението „не прави ништо“  

Нема такво решение, туку понудените решенија се вградени во овој текст на предлог законот. 

3.2
 Опис на можните решенија (опции) за решавање на проблемот

Содржината на одредбите во Законот за учебници во основно и средно образование е систематизирана во пет поглавја (со вкупно 38 членови) и тоа поставени по следниот редослед:

I. Oпшти одредби 

II. Национална комисија за учебници
III. Надзор
IV. Прекршочни одредби
V. Преодни и завршни одредби

Во првото поглавје се дефинира учебникот како дидактичко наставно средство кое се користи во воспитно-образовниот процес во основните и средни училишта заради стекнување на знаења, вештини, формирање на вредносни ставови, поттикнување на критичко размислување, унапредување на функционалното знаење и развој на интелектуалните и емоционалните способности на учениците, а кои содржани се во согласност со наставниот план и наставната програма. Учебниците можат да бидат во печатена форма и/или електронска и/или дигитална форма. Следејќи ги трендовите на дигитализацијата, за прв пат се воведува можност за користење на дигитални учебници кои се збогатени со мултимедијални содржини. Дополнително се создаваат можности за прилагодување на учебниците за учениците со попречености, согласно нивните способности, потреби и можности за што министерството ќе побара предлог од училиштата со ресурсен центар.
Второто поглавје на Законот ја дефинира Националната комисија за учебници, нејзиниот состав, начин на функционирање, надлежности, одговорности како носечки столб во процесот на обезбедување на учебници. Во овој дел е опфатена и постапката за распишување на конкурс за ракописи како и јавен повик за обезбедување на учебници по странски јазик. Во истата издаваштвото се враќа кај издавачките куќи.
Третото поглавјето го уредува надзорот над спроведување на одредбите од овој закон. Четвртото поглавје ги дефинира прекршочните одредби, кои се применуваат во ситуација на констатирање на непочитување на одредбите дефинирани со ова законско решение.

Петтото поглавје ги дефинира преодните одредби кои го одредуваат почетокот на важење на овој закон како и транзицискиот период на примена на истиот.

 
4. Проценка на влијанијата на регулативата
         
Vlerësimi i ndikimeve të rregullativit

 Можни позитивни и негативни влијанија од секоја од опциите:

4.1
Економски влијанија 

Воспитно-образовниот процес е основен извор на кадар т.е. човечки капитал за секое поле во економијата. Законот за учебници во основно и средно образование е есенцијален во поглед на обезбедување на учебници како еден од главните столбови на воспитно-образовниот процес. Согласно наведеното, навремено обезбедување на квалитетни учебници претставува национален приоритет во насока на постигнување на посакуваните економски резултати преку обезбедување на квалитетен и диверзифициран човечки потенцијал кој ќе одговара на потребите на пазарот на труд. Растот на економијата, а со тоа и растот на стандардот на граѓаните е директно поврзан со квалитетот на пазарот на труд, поради што се предлегаат законските измени за полесно изготвување на квалитетни учебници за основно и средно образование.
4.2
Фискални влијанија 

Овој закон не  предизвикува дополнителни фискални импликации освен оние коишто досега се утврдени. 
4.3
Социјални влијанија 

     
 Ndikime sociale

Законот за учебници предвидува навремено обезбедување на потребните учебници, бесплатно за секој ученик во основно и средно образование. Дополнително со законското решение се предвидува можност и за обезбедување на адаптирани учебници за учениците за попреченост согласно нивните способности, потреби и можности.
4.4
Влијанија врз животната средина

       
Ndikimi i mjedisit jetësor 

Не предизвикува влијанија врз животната средина
Nuk shkakton ndikime mbi mjedisin jetësor

4.5
Административни влијанија и трошоци – 

а) трошоци за спроведување 

Овој закон нема да предизвика дополнителни трошоци за спроведување на регулативата.
 б) трошоци за почитување на регулативата 

Овој закон нема да предизвика дополнителни трошоци за почитување на регулативата. 
5.
Консултации

         
Konsultimet 

5.1
Засегнати страни и начин на вклучување

Како засегнати страни во изготвувањето на овој закон се: Министерството за образование и наука, Педагошката служба, Бирото за развој на образованието и Центарот за стручно образование и обука
5.2
Преглед на добиените и вградените мислења 

При дефинирањето на содржината на одредбите во предложениот Закон, се земени во предвид искажувањата, предлозите и сугестиите кои беа дадени во рамките на состаноците на работната група.
5.3
Мислењата кои не биле земени предвид и зоштo

Сите мислење се земени во предвид зошто беа во насока на подобрување на решенијата во законот

6. 
Заклучоци и препорачано решение

         
Konkluzat dhe zgjidhja e rekomanduar

6.1
 Споредбен преглед на позитивните и негативните влијанија на можните

               решенија (опции)

Од направените анализи не се очекува овој закон да предизвика негативни влијание.


6.2
 Ризици во спроведувањето и примената на секое од можните решенија

            
(опции)

Во предложениот Закон за учебници во основно и средно образование како можен ризик се детектира можноста определената каталошка вредност на учебниците да не се пријави издавач, односно издавачот да понуди повисока цена за откуп на учебник.
6.3
 Препорачано решение со образложение       
 

Доколку не се пријави издавач, односно издавачот да понуди повисока цена за откуп на учебник, во наставата да се користат материјали за учење изготвени од Бирото за развој на образованието.
7.
Спроведување на препорачаното решение

           Zbatimi i zgjidhjes së rekomanduar

7.1
Потреба од менување на закони и подзаконска регулатива во областа или 

            други сродни области

Овој предлог закон нема да предизвика менување на закони и подзаконска регулатива во областа или други сродни области

7.2
Потребни подзаконски акти и рок за нивно донесување

           Согласно со преодните и завршни одредби на предложениот Закон се предвидуваат носење на подзаконски акти во рок од три месеци од денот на неговото донесување.
7.3
Органи на државната управа, државни органи и други органи надлежни за 

              спроведување     

Надлежен органи за спроведување на одредбите од овој закон е: Министерството за образование и наука и Педагошка служба.
               7.4
Активности за обезбедување на ефикасно спроведување на предлогот на 

             Закон

Министерството за образование и наука заедно со Педагошката служба како орган во состав на министерството ќе преземе активности за спроведување и надзор над примената на Законот.
8.
Следење и евалуација

         
Monitorimi dhe vlerësimi 

8.1 
Начин на следење на спроведувањето 

Министерството за образование и наука, ќе ја следи реализацијата Законот за учебници во основно и средно образование. 
8.2
Евалуација на ефектите од предлогот на закон и рокови 

Евалуацијата на ефектите ќе биде од страна на Мнистерството за образование и наука.
Изјава од државниот секретар

Deklarata e sekretarit shtetëror

Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.

Датум/Data:_____________                                                                                 
  ..................................................





потпис на Државен Секретар
                                            

Изјава од министерот

Deklarata e ministrit
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Në bazë të rezultateve nga analizat e paraqitura në Raportin e vlerësimit të ndikimit të rregullativit konsideroj se zgjidhja (opsioni) e rekomanduar paraqet mënyrën më të mirë për zgjidhjen e problemit dhe arritjen e efekteve të pritura në mënyrë më ekonomike.

Датум: / Data____________                                          

                            
    ...........................................
                                                                                                                                       потпис на Министерот                                                                                                                                                                                                                                      

                                                                                                                                             
    nënshkrimi i ministrit


